
‘ብሉጽ’ ክብሪ፥ Robert Shaw Theme School፡ ብሃገር ደረጃ ሓንቲ 

ካብተን ብሉጻት ኣብያተ-ትምህርቲ ኮይና ኣፍልጦ ትረክብ 

 

Robert Shaw Traditional Theme School፡ ኣብ 2023 ብሃገራዊ ኣዋጅ መባእታን ካልኣይን ደረጃ (National 

Elementary and Secondary Act (ESEA)) ንዝተዋህበ ክብሪ ብልጽቲ ቤት ትምህርቲ ንኽትወስድ ስለእተመርጸት፡ 

DeKalb County School District ሓጐሳ ትገልጽ። እዚ ክብሪ'ዚ፡ ብዓለም ደረጃ ብሉጽ ዚኾነ ትምህርቲ መዓልታዊ 

ኣብ ምሃብ ብተማሃሮ፡ መምሃራንን ሰራሕተኛታትን ንዝተገብረ ሓያል ጻዕርን ተወፋይነትን ዜምስክር እዩ። 

 

ሃገራዊ ማሕበር ኣማሓደርቲ ፕሮግራም ክፍለ-ሃገር (National Association of ESEA State Program 

Administrators (NAESPA))፡ ኣብ ነፍስወከፍ ክፍለ-ሃገር ንዘለዋ ልዑል ውጽኢት ዘምጽኣ ኣብ Title I ንዝርከባ ክልተ 

ኣባያተ-ትምህርቲ ሃገራዊ ክብሪ ይህብ። ኣብ ጆርጅያ፡ እተን ብመሰረት እተዋሃሃደ ውጽኢት ነጥቢ ናይ ELA 

(እንግሊዝኛ) ከምኡውን ቊጽሪ ዝለዓለ ነጥቢ ዝረኸባ ሓሙሽተ ሚእታዊት ናይ Title I ኣብያተ-ትምህርቲ፡ ነዚ 

ሽልማት'ዚ ንኸመልክታ ብቚዓት እየን። 

 

“እዚ፡ ንRobert Shaw Traditional Theme School ኣዝዩ ብሉጽ ዓወት እዩ! እዚ ድማ ንኣካዳምያዊ ብሉጽነት፡ 

ዓወት ተማሃሮን ንዘሎና ኣውራ ክብርታት ኣብ ምሕላው ዘሎ ዘይነቓነቕ ጻዕሪ ብቐጻሊ ዜርኢ ኮይኑ፣  ብቐጻሊ 

ንብሉጽነት ምዕያይ ብትዕብዓት ንእነካይዶ ጻዕርታት ሓያል ድሪኺት ዚፈጥር እዩ” ብምባል ዋና-ኣማሓዳሪ DCSD፡ 

Dr. Devon Q. Horton ተዛሪቡ። 

  

“Robert Shaw Traditional Theme School፡ ኣዝዩ ብሉጽ ትምህርቲ ንእተገልግሎ ነፍስወከፍ ተማሃራይ ኣብ 

ምሃብ ዓቢ ርሐቐት ከይዳ እያ” ብምባል ዋና-ኣምሃዳሪ ኣብያተ-ትምህርቲ ክፍለ-ሃገር Richard Woods ተዛሪቡ። 

“ነቶም ሃገራዊ ክብሪ ንኽረኽቡ ብቑዓት ዝኾኑ ኣባላት ምምህርና፡ ሰራሕተኛታት፡ ተማሃሮን ወለድን Robert Shaw 

Traditional Theme School እንቛዕ ኣሐጐሰኩም እብሎም። ኣብ ሃገራዊ መድረኽ ንጆርጅያ ብዝግባእ 

ብምውካሎም ድማ አመስግኖም።” 

 

Robert Shaw፡ ብፕሮግራም GaDOE Title I, Part A ናይ $20,000 ገንዘባዊ ሽልማት ረኺባ። እዚ ገንዘባዊ 

ሽልማት'ዚ፡ ነቲ ጉጅለ ቤት ትምህርቲ ኣብ 2024 ኣብ ዚካየድ ሃገራዊ ዋዕላ ESEA ንኽትምዝገብ ኣብ እተውጽኦ ክፍሊት 

መመዝገቢ ንምሽፋንን ንተበግሶታት Title I ናይታ ቤት ትምህርቲ ድማ ንምድጋፍን ኪውዕል እዩ። 

 

NAESPA፡ ፍሉይ ጥማር ሽልማታት ብምሃብ፡ ኣብ መርበብ-ሓበሬታ ESEA Network ንዕኤን ዝተሓዝኤ ፍሉይ ቦታ 

ብምሃብን ኣብ ፈለማ'ዚ ወርሒ'ዚ ኣብ Portland, Oregon ኣብ ዝተገብረ ሃገራዊ ዋዕላ ESEA ፍሉይ ጸብጻብ 

ብምቕራብን፡ ነቲ ብሃገር ደረጃ ESEA ዝተረኽበ ነፍስወከፍ ክብሪ ብልጽቲ ቤት ትምህርቲ ኣፍልጦ ሂቡ። 

 

እዚ ዋዕላ'ዚ፡ ንዛንታታት ዓወት ናይተን ብሉጻት ኣብያተ-ትምህርቲ ዜቕርብን ንብቕዓት ትምህርቲ ናይ ተማሃሮ ብዓቢ 

ደረጃ ንምምሕያሽ ንዝተገብረ ብሉጽ ስራሓት ኣጒሊሕካ ዜርእይን ምሩጽ ክፍለ-ግዜ ሰሪዑ ነይሩ። ኣብዚ ሽልማት 

ብልጽቲ ቤት ትምህርቲ ዝተሳተፉ ኣካላት፡ ንዕኦም ተባሂሉ ኣብ ዝተዳለወ ፍሉይ መደባት ዋዕላ ክብሪ ተዋሂብዎም 

እዩ። 

